WEEKBRIEF
23 Januarie 2012
Liewe Muis-gesinne,
Die Klaasneusmuise is voltallig! Al agtien muise is hier en besig om voel-voel meer tuis te raak.

Die tema van die week fokus op ons skool, ons klas, elke kleuter se simbool en die speelterrein. Die inhoud van die meeste lesse word dan ook hierop gebasseer.

Ons bybeltema vir die week is “Jesus en die Kinders”.  Hulle leer dat Jesus hulle liefhet net soos hulle is en dat hulle vir Hom baie spesiaal is.

Die deurskynende weekbrief-lêer waarmee julle nou kennis maak, moet asseblief so gou moontlik nadat dit gelees is, teruggebring word skool toe. Bêre dit dan in die “Lêer-houer” in die klas sodat die nuwe nuusbrief elke Maandag daarin huistoe kan gaan.

Juffie muis sal dit so waardeer indien elke muis se items duidelik gemerk word. Die maatjies leer nog om hulle goedjies self te bêre en dit nie na buite te neem nie. Tot dan gebeur dit dat kleuters hulle items vergeet of in ‘n verkeerde rakkie plaas. Indien ‘n verkeerde of ongemerkte item in jou kleuter se tassie beland, bring dit asseblief terug skool toe.
Die Klaasneusmuise se assistent is Cynthia. Sy is elke dag vir die volle duur van die dagprogram my regterhand en die kleuters raak baie geheg aan haar.

Vroeë diens vir die Klaasneusmuisies wat 7:00 skool toe kom is elke oggend in die Nagapie-klas. Juffie Elra sal julle hierdie week daar ontvang. Bêre asseblief julle tassies in julle eie klas voordat julle Nagapieklas toe gaan. Juffie Frances sal julle daar gaan haal sodat ons 7:30 in ons eie klassie kan wees.

Dinsdag, die 31ste Januarie, is dit oueraand om 6:00 in die kerksaal. Ek sien uit daarna om my muise se ouers te ontmoet en beter te leer ken.

Muisgroete,
Juffie Frances. (Sel: 0828505026)

WEEKBRIEF

23 Januarie 2012

Liewe Streepmuis-gesinne,

Baie welkom in die Streepmuis-familie! Dit is vir my ‘n voorreg om elke nuwe maatjie te ontvang. Hulle is pragtig en vorder goed met die aanpassing. (Baie beter as met hulle Mammas met wie ek simpatie het.)

Die tema van die week fokus op ons skool, meer spesifiek ons klas, elke kleuter se simbool, die badkamer en die speelterrein. Die inhoud van die meeste lesse word dan ook hierop gebasseer.

Ons Bybeltema vir die week is “Jesus en die kinders”. Hulle leer dat Jesus hulle liefhet net soos hulle is en dat hulle vir Hom baie spesiaal is.

Die deurskynende weekbrief-lêer waarmee julle nou kennis maak, moet asseblief so gou as moontlik teruggebring word skool toe. Bêre dit dan in die “Lêer-houer” in die klas sodat die nuwe nuusbrief elke Maandag daarin kan huis toe gaan.

Hierdie Muis-juffie sal dit baie waardeer indien elke muis se items gemerk word. Die maatjies leer nog om hulle eie goedjies self te bêre en dit nie na buite te neem nie. Tog gebeur dit dat kleuters hulle items vergeet of in die verkeerde rakkie plaas. Indien ‘n verkeerde of ongemerkte item in jou kleuter se tassie beland, bring dit asseblief terug skool toe.

Die Streepmuise se assistent is Daphney. Sy is elke dag vir die volle duur van die dagprogram my regterhand en die kleuters raak baie geheg aan haar.

Die muise mag op Woensdae lekkergoed in hulle kospakkie skool toe bring. Op die ander dae lê ons klem op gesonde kospakkies en laat ons nie lekkergoed toe nie.

Op Dinsdag 31 Januarie vind ons eerste ouer-/inligtingsaand plaas.  Ek sien uit daarna om die muis-ouers daar te ontmoet en beter te leer ken.

Sterkte vir die week en onthou gerus ‘n kort afskeid maak dit makliker vir die kleuters.

Muisgroete,

Juffie Hester 






072 233 3441






        

As ‘n kind met goedkeuring leef, leer hy om van homself te hou.             hou





Welkom aan aaaaal my Streepmuismaatjies!











